
TRIPTICO ARTABRO: DO MISTERIO E DO CANTO

O libro Triptico drtabro, de Anxeles Penas, resulta
paradigmatico do seu mundo poético. Tanto na stia escri-
ta como nos seus contidos, cristaliza numerosas claves da
sua poética. Esta estruturado en tres partes, “Territorio”,
“Os anais do vento” e “Galicia, meu senor”, ainda que as
sinerxias tematicas, expresivas e formais entre as tres son
constantes, producindo unha viva sensacion de coheren-
cia e unidade.

O titulo remite ao Portus magnus artabrorum de
Estrabon, Pomponio Mela e Plinio, conecido entre nos
como Porto dos Artabros: o espazo que, co seu nicleo
na cidade da Coruna e na Torre de Hércules, abrangue
un amplo arco natural que vai desde as terras e os cabos
ferrolans até as Illas Sisargas e o inicio da Costa da Morte.
Un espazo integrado polas rias da Coruna, Betanzos,
Ares e Ferrol, desde o que se atalaian fermosas e amplas
panoramicas do Atlantico.

Precisamente esta evocacion do espazo artabro inicia o
libro:

“Unha esquina do mundo,
un puntino na curva do mar
que se abre como unha interrogante”.

Nese espazo, dada a amplitude da sta escala e a sta
cosmicidade celeste e ocednica, o eu propio revélaselle a
poeta como unha presenza insignificante:

“Eu7
invisible,
chantada nos cons como se realmente existise”.



E loxico que a poeta se sinta como uns “4tomos lixei-
ros e alporizados que piden voar”. Vén de sentir, nese
locus vital propicio ao canto poético, “a dor do xiro das
idades” e “a teimosia dos soles que furan a inmensidade”.

Nese ambito de contemplacion fascinada do mundo,
xorde o abraio, sentimento esencial neste poemario e en
toda a obra da escritora e artista:

“Sempre enxergaba a noite,
furaba na inmensa chaira de galaxias
e o abraio purraba por min”.

Desde o inicio, por tanto, o lector entra en contacto
coa Anxeles Penas mais xenuina: unha psique aberta a
escoita da vida, da terra e do universo:

“Para escoitar a Voz mineral e celeste”.

Ese espirito tan ensanchado como estarrecido perante
o misterio do mundo e a sta beleza, expresa a condicion
arcana de todo o existente, sentindose a poeta desbor-
dada polos horizontes do desconecido: “E eu no inexpli-
cabel”. Séntese incluso invadida pola memoria césmica
e ontoloxica, por un subconsciente agachado, gravado
desde a orixe. Tal ¢ o impacto emocional, que a auto-
ra o percibe como “sagrado”. En consecuencia, emerxe
non poucas veces un ton de oracion e un alento de cele-
bracion litarxica suscitados por un mundo que se sente
numinoso, sacralizado:

“TODO ERA TEMPLO:
Os soutos, as silveiras, os carballos...”
“Nacin para erguer aras”.
“Oficiemos
a oracion do reencontro”.



Asi van xurdindo ao longo da obra, en extraversion
apaixonada, moitos dos leitmotivs que presiden o libro:
a presenza estrelada, escintilante e misteriosa das tebras
e da noite; a beleza variada e fecunda da paisaxe; a
fusion teltrica, case mistica, co genius loci e coa terra
mater; a presenza dos antergos e dos familiares idos; o
mundo rural que coneceu desde nena e que a alimentou
de vivencias que se constituiron en epifanicas e cimen-
tadoras da stia mais fonda bagaxe emocional; a evoca-
cion da infancia como unha idade de inocencia e de
descubrimento...

O libro recolle tamén a descricion paisaxistica e natural
do locus galego a través dos elementos do mundo con-
creto e material vivido pola autora, cunha ampla rique-
za desde o punto de vista da sta physis, flora, fauna...
Mesmo, no enfiarse dos poemas, vai xurdindo, ademais
da comunoén coa terra, unha fonda evocacion das terras
familiares e orixinarias de Teixeiro, na que non faltan as
raices historicas, relixiosas, antropoloxicas e culturais:

“Coma unha parabola do infinito

a casa dos avos estaba soa ollando o Cordal,
onde deuses primitivos trazaran signos de pedra
e rotas megaliticas. ..

Tamén as lexions romanas pasaran por ali
enfiando caminos e desfiando inxeles corazons;
ali o cristidan chantara cruces

e cecais o mouro deixara o eco de Al4...”

Tamén xorde, como non podia ser menos, a lembranza
elexiaca dos devanceiros, a ausencia dos que foron e que,
dalgunha maneira, fican reintegrados ao espazo, as plan-
tas e 4 terra, e € vocacion e obxecto do poeta nomear,
lembrar, cantar. Porque, na concepcion de Anxeles Penas,



o mundo, sen verbo, sen don de linguaxe, non parece
estar completo. Porque a palabra, ademais de nomear, e
de consolar elexiacamente, da sentido ao mundo, revelan-
do -nunha dimension mais fonda, primixenia e esperta-
tanto o pasado como o presente, o real como as presen-
zas agachadas, secretas ou silenciosas:

“Ti que tes a palabra que descobre os arcanos
e ainda mais o silencio que non pode dicirse”.

A terra da infancia € un berce-nai. Nel a menina
“espertou” e “vivenciou” o mundo con apaixonamento,
sorpresa e asombro. Non sorprende que a presenza dos
seus e do lar a protexesen do medo, da intemperie do
mundo e da “vertixe do espazo”:

“S6 o berce nai protexia contra tanto espazo
e o0 pan da avoa alimentdbame
sen que eu soubese do milagre”.

Porque xa na infancia a menina levaba no seu corpo e
na sua mente unha longa e sedimentada memoria ancestral:

“E non sabia eu que tina no corazén

unha vara de abeleira para medir a profundidade,
que tina un abismo tan grande coma o ceo,

que o meu corpo novo levaba a memoria das idades,
o ADN do espazo cos c6digos antigos”.

Esta presenza do arcano na memoria xenética e afecti-
va xorde con grande énfase no poema sétimo da primeira
parte do libro. Ou o inicio do poema noveno:

“Na memoria dos xenes un amor infinito,
un amor infinito na memoria das pedras”.



Asi se vai tecendo o libro, até que na segunda seccion,
“Os anais do vento”, ademais de recollérense moitos
aspectos das outras partes —xa se dixo que o mundo de
Anxeles Penas constitie unha cosmovision poética de
grande unidade- agroma con forza apaixonada o tema do
amor. Un amor poderoso, que arrastra, que abrasa:

“Que € amor?:
Espazo
acuberto entre mil mundos que as
orbitas enlazan
ou silencio embebedo entre duas olladas
ou antena celeste de afebradas estrelas”.

Como se pode apreciar, o amor, ademais de atraccion
e vinculo entre as persoas, reforza un aspecto axial na
vision poética de Anxeles Penas: o sentimento cosmico e
a fusion panteista co mundo e coa vida. Mesmo, na sia
forza emocional e reveladora, o amor abre, ademais de a
descuberta iluminada das cousas e da maxestosa presen-
za do mundo, ao conecemento, 4 “ignorada harmonia”,
as “verbas nunca escritas”. Incluso, xa dentro dun ambito
propicio ao visionario, 0 amor apunta a “outras cerimo-
nias en xardins de azucenas”.

O amor devolve as orixes, 4 infancia, e finca 4 persoa
no centro do espazo e da existencia, creando unha epi-
fania emocional que rompe e ensancha a linguaxe até os
territorios do inefable:

“Ser o teu centro, amor, o esteo indesmaiabel,
o xiro xa detido polo canto
do reisenor en-amor-Cha)do”

Mesmo xorde un ton non lonxincuo dun certo misticis-
mo. Un dicir que abrangue tanto a experiencia amorosa
como o proceso “ensanchado”; reverberante da escritura:



“Para en-tenderme escribo,

para que non me afogue o estitico alento do ceo
estrelecido,

para ex-tenderme escribo”.

A terceira seccion do libro, “Galicia, meu sefior”, malia
a certa disposicion en posibles fragmentos, vén funcionar
como un longo poema de evocacion nostalxica e de sen-
timento elexiaco da casa, dos avos, dos pais, das terras
e das presenzas humanas e naturais do seu Teixeiro da
infancia. Volve a vision sacralizada daqueles tempos, per-
soas e lugares, na que a casa se constitie en Lar primixe-
nio e protector:

“E na terra, no lume, no ar, na auga
estaba a certidume do divino,
a protectora man dos Deuses Lares”.

O lector mergullase no arrebato evocativo daquel
“eido sagrado” no que a menina devecia “por fusionarme
coas criaturas todas”. A forza lirica —-mesturada cun certo
alento narrativo- chega a outorgar en ocasions aos senti-
mentos, 4s vivencias e aos recordos unha certa aura oniri-
ca e visionaria.

Todo ali era un colo ou matriz maternal, unha “raiz-
refuxio”. Ainda que, tamén, proxeccion imaxinativa e
viaxe, pois ali tivo orixe a imaxinacion, tanto a tra-
vés da realidade como dos contos (Andersen, Simbad,
Carapuchina...), cos que a menina se subia e viaxaba no
“tren do imaxinario”.

Esta seccion ¢ moi densa en lembranzas e presenzas. E
tamén unha seccion de descuberta de Galicia tanto como
lingua nai como ente, terra de pertenza, patria e matria,
destino colectivo:

“O nome teu NAITERRA que anainache
o meu berce de néboa”.

E, en consecuencia coa cosmovision poctica fortemen-
te trabada da autora, nesta seccion laten, como nas prece-
dentes do libro, a fusion teldrica e panteista de todos os
ordes da existencia (“home-terra-carballo”, “hometerra”)
e o sentido sacralizado (“sacra nacin”, “descinxo a mifa
tinica / no souto, / encendo cera virxe”, “templo nu”).

Esta seccion remata cunha certa presenza do urbano.
A autora desprazou o seu vivir a cidade, ao arco artabro.
Desde el, anos despois, as lembranzas agroman coa vive-
za e a emocion que transmite a palabra poética que as
cristaliza e canta.

Un aspecto a destacar en todo o libro, a nivel tema-
tico, € a presenza dun culturalismo vivenciado. Desde
os contos infantis 4 presenza de filosofos como Platon
ou Lao Tsé, da nutrida evocacion de constelacions a
citacions de procedencia literaria como Espronceda ou
Dimitri Karamazov. Sen esquecer o repertorio de deuses
ou figuras do mundo grecolatino, céltico ou exipcio.

ARTE POETICA E FORMA

O mundo poético de Anxeles Penas exprésase en
poemas que tenden a unha certa amplitude e desenvolve-
mento para dar adecuacion expresiva a intensidade emo-
cional e a actitude extravertida e comunicativa da poeta.
Son poemas que fonden o ton exultante das emocions
cun desexo cernal de conecemento. De ai a sua cristaliza-
cion nun verso en xeral enérxico e de amplo alento que
posibilite a un tempo evocacion, reflexion e celebracion.

Porque dese forte pathos de raiz, dese sentirse conmo-
vida pola beleza, o misterio e a presenza das cousas, ¢ de
onde proceden as apostas expresivas, técnicas e formais.
A poeta escolle o verso libre como molde no que flaa

con plena liberdade a vigorosa expresion. Mais dentro do
ritmo libre, é evidente a ollos de calquera lector avezado
a constatacion do ben que manexa a autora o hendecasi-
labo e o alexandrino, moitas veces combinados co hepta-
silabo. E os versos de arte menor.

Esa diccion emocionada —ora inquisitiva, ora celebra-
tiva- 1évaa en moitas ocasions a distribucion tipografica
dos versos e das estrofas. Asi logra dar forma as suas
esixencias ritmicas, pois estamos ante unha poeta Orfica
e musical. Ademais deses desprazamentos tipograficos
variados, a autora bota man, en non poucos momen-
tos, da verticalizacion ritmica dos versos, ou dos xogos
conceptuais coas palabras, ou dun certo repertorio tipo-
grafico de maitsculas e mintdsculas, ou do emprego da
cursiva ou da negrita... feitos que potencian a dimension
conceptual e o xogo de matices.

A linguaxe tende a ser sonora e enfatica, despre-
gando unha intencionada contundencia expresiva. De ai
venen as enumeracions de grande espontaneidade e alta
carga emocional, as entusiastas exclamacions e as enérxi-
cas interrogacions retoricas.

ESTILISTICA

No plano estilistico, Anxeles Penas (a quen, ademais
do notable sedimento de vida que desprega, se lle notan
as lecturas e o amplo dominio da tradicion literaria anti-
ga e contemporanea) bota man dunha alta presenza de
metaforas e imaxes, moitas delas de orixinal creativida-
de e alento visionario: “fol dos terreos”, “catedrais de
brétema”, “berce de néboa”, “caen sombras / dos altos
castifeiros no meu corpo”, “avelainas de auga”, “codices
do aire”, “fagots de ventimperio”, “a levian bolboreta das
furneiras do ceo”...

Tamén acode a sinestesia: “luz murmurante”, “ecos
mornos e humidos”, “cantigas alongadas en devalar de

luz”... ou, como feito inevitable nun libro de fusion co
mundo e coa experiencia, das abundantes personifica-
cions: “colo de xestas”, “as herbas doen”, “corazén da
tarde”, “estradas tatexantes”, “o bico dos carballos”, “seiva
dos ancestros”, “a fonte namorada”, “tece a néboa”, “a luz
debuxa”... Canto aos simbolos, constitie un repertorio
tan variado, que demandaria unha atencion estrita e por-
menorizada.

A riqueza da adxectivacion € tamén proverbial,
tanto anteposta como posposta. Non poucas veces, tra-
tase dunha adxectivacion rotunda. E en non poucas oca-
sions o lector esta fronte a adxectivos cultos, como non
podia ser doutra maneira nunha persoa de ampla forma-
cion literaria, humanistica e artistica en variados campos.

Canto aos xogos coa linguaxe, son frecuentes. Sexan
conceptuais ou a través de orixinais paronomasias: “agui-
lloa as agullas”. Ou da aliteraciéon de sons. Ou de fre-
cuentes hipérbatos. Ou de xogos versais:

“ringleiras e ringleiras en
f

u

Sen esquecer, canto 4 linguaxe, que toda a stia obra
estd aberta 4 polisemia e 4 resonancia.

FINAL

En definitiva, para a poeta a poesia ¢ vehiculo emoti-
vo e comunon afectiva, mais tamén cofecemento, inda-
gacion e celebracion. Se hai elexia, esta superada polo
canto. Porque o vitalismo afirmativo e un certo don da

ebriedade campan en moitos momentos, tanto na actitude
como no ton, e non s6 neste libro, senén no conxunto
poético de Anxeles Penas.

A poeta, en definitiva, fonde a experiencia humana
coa presenza exterior do mundo que habita, o e indivi-
dual co cosmos, nun exercicio apaixonado de empatia,
panteismo e cordialidade. Porque se todo, neste mundo
poctico, ¢ analoxia, tamén € union, tensa e harmonica,
nun todo fluido e cordial, sacralizado e integrador. De ai
a emocion que decanta o sentimento de abraio:

“Xa non sei devalar
non sei sairme polo sol da mana sen
magoarme,
sen que o rio de luz, a man divina
que estala polos comaros me abraie”.

Xavier Seoane

